
कांग्रेस ने डेराबस्सी के वार्ड - 5 से किरण 
मखीजा को टिकट देकर मैदान में उतारा

जीरकपुर नगर काउंसिल चुनावों के 
लिए 31 उम्मीदवारों की सूची जारी की

डेराबस्सी के वार्ड नंबर 5 से बबीता आम आदमी पार्टी की उम्मीदवार आम आदमी पार्टी मोहाली को लगा बड़ा झटका

जीरकपुर में टिकट ना मिलने पर पुराने नेताओं की नाराज़गी जीरकपुर में नामांकन के तीसरे दिन 52 
उम्मीदवारों ने दाखिल किए दस्तावेज

जीरकपुर में विकास मुद्दों पर चुनाव लड़ेगा 
शिरोमणि अकाली दल: एनके शर्मा

सूची जारी होते ही चुनावी हलचल तेज

अकाली दल ने 31 वार्डो के उम्मीदवारों की घोषणा की

मोहाली नगर निगम चुनाव के लिए आम आदमी पार्टी ने 
उम्मीदवारों की सूची जारी की, कई नए चेहरों पर दांव

वार्ड-30 में से चुनाव से पहले काम करके दिखाया: गुरप्रीत बैंस 

सारांश मेहरा | मोहाली
समर न्यूज 

मोहाली नगर निगम चुनाव को 
लेकर आम आदमी पार्टी ने अपने 
उम्मीदवारों की सूची जारी कर दी 
है। पार्टी ने वार्ड नंबर-1 से सिमरन 
कौर, वार्ड नंबर-2 से राजिंदर प्रसाद 
शर्मा, वार्ड नंबर-3 से गुरमीत कौर, 
वार्ड नंबर-4 से हरबिंदर सिंह, 
वार्ड नंबर-5 से अरविंदर कौर, 
वार्ड नंबर-6 से डॉ. सनी सिंह 
अहलूवालिया, वार्ड नंबर-7 से 
कुलविंदरजीत कौर, वार्ड नंबर-8 से 
गुरमुख सिंह सोहल, वार्ड नंबर-9 
से अनु बब्बर और वार्ड नंबर-10 
से सत्यजीत कुंद्रा को उम्मीदवार 
बनाया है। इसी तरह वार्ड नंबर-12 

से राजिंदरपाल सिंह (गोपी खैरा), 
वार्ड नंबर-13 से जसबीर कौर, 
वार्ड नंबर-14 से विक्रम संधू, वार्ड 
नंबर-15 से कुलविंदर कौर, वार्ड 
नंबर-16 से अमरजीत सिंह, वार्ड 
नंबर-17 से नीतू, वार्ड नंबर-18 
से पंकजीत सिंह, वार्ड नंबर-20 
से तरुणजीत सिंह और वार्ड नंबर-
22 से हरजीत सिंह को टिकट दिया 
गया है। 
पार्टी ने वार्ड नंबर-23 से रजनी 
गोयल, वार्ड नंबर-24 से नसीब 
सिंह संधू, वार्ड नंबर-25 से 
बलजिंदर कौर, वार्ड नंबर-26 से 
सतविंदर सिंह मिठू, वार्ड नंबर-27 
से जसबीर कौर अटली, वार्ड नंबर-
28 से रविंदर सिंह, वार्ड नंबर-29 
से रमनप्रीत कौर, वार्ड नंबर-30 

से गुरप्रीत सिंह बैंस, वार्ड नंबर-
31 से अरुणा शर्मा, वार्ड नंबर-32 
से गुरजीत सिंह, वार्ड नंबर-33 से 
गुरप्रीत कौर और वार्ड नंबर-34 से 
सुखदेव सिंह पटवारी को उम्मीदवार 
घोषित किया है।
इसके अलावा वार्ड नंबर-35 से 
करमजीत कौर, वार्ड नंबर-36 से 
हरपाल सिंह चन्ना, वार्ड नंबर-38 से 

बचन सिंह बोपाराय, वार्ड नंबर-39 
से शरणजीत कौर, वार्ड नंबर-41 
से कृतिका शर्मा, वार्ड नंबर-42 से 
सरबजीत सिंह समाना, वार्ड नंबर-
43 से रमनदीप कौर, वार्ड नंबर-44 

से फूलराज सिंह, वार्ड नंबर-46 से 
सरबजीत सिंह रॉकी वाल्मीकि, वार्ड 
नंबर-47 से परमिंदर कौर और वार्ड 
नंबर-50 से हरपाल सिंह बराड़ को 
चुनाव मैदान में उतारा गया है।

हरजीत मठारू | मोहाली 
समर न्यूज

मोहाली नगर निगम चुनाव को 
लेकर राजनीतिक माहौल पूरी तरह 
गर्मा चुका है। सभी राजनीतिक दलों 
के प्रत्याशी और उनके समर्थक 
घर-घर जाकर लोगों से संपर्क 
साध रहे हैं तथा अपने विकास 
कार्यों और चुनावी वादों को जनता 
के सामने रख रहे हैं। इसी कड़ी 
में वार्ड नंबर-30 से आम आदमी 
पार्टी के उम्मीदवार गुरप्रीत सिंह 
बैंस ने समर न्यूज चैनल से विशेष 
बातचीत करते हुए अपने कार्यों, 
विजन और चुनावी एजेंडे को 
लेकर विस्तार से चर्चा की।
{चुनाव से पहले करके 
दिखाया काम... गुरप्रीत सिंह 
बैंस ने कहा कि अक्सर उम्मीदवार 
चुनाव के दौरान विकास कार्यों के 
नाम पर वोट मांगते हैं, लेकिन 

उन्होंने चुनाव लड़ने से पहले ही 
लोगों के बीच काम करके दिखाया 
है। उन्होंने कहा कि विकास कार्य 
करना किसी जनप्रतिनिधि की 
जिम्मेदारी होती है, इसे व्यक्तिगत 
उपलब्धि नहीं माना जाना चाहिए। 
उन्होंने कहा कि शहर में होने वाला 
विकास जनता के पैसे से जनता 
के लिए किया जाता है, इसलिए 
उसमें किसी नेता की व्यक्तिगत 
भूमिका नहीं गिनाई जानी चाहिए। 
असली उपलब्धि लोगों के जीवन 
में सकारात्मक बदलाव लाना और 
युवाओं को सही दिशा देना है।
{बच्चों को मोबाइल से मैदान 
तक लाने की पहल… - बैंस ने 
बताया कि करीब एक वर्ष पहले 
जब वह सेक्टर-79 में आए, तब 
उन्होंने महसूस किया कि लगभग 
90 प्रतिशत बच्चों का ध्यान 
मोबाइल फोन और स्क्रीन टाइम पर 
केंद्रित हो चुका है। बच्चे खेल के 

मैदानों और पार्कों से दूर हो रहे हैं।
 इसी सोच के साथ उन्होंने बच्चों 
के लिए खेल गतिविधियां शुरू 
करवाईं, जिसमें 183 बच्चों ने 
हिस्सा लिया। 
उन्होंने कहा कि खेलों के माध्यम 
से बच्चों और लोगों के भीतर का 
तनाव और फ्रस्ट्रेशन बाहर निकला 
तथा पूरे सेक्टर में एकजुटता का 
माहौल बना।
{“नई सोच, नया जोश” के 
साथ चुनावी मैदान में…- गुरप्रीत 
बैंस ने बताया कि उनके मेनिफेस्टो 

का नारा “नई सोच, नया जोश” 
है। उनका कहना है कि युवाओं को 
आगे लाना समय की सबसे बड़ी 
आवश्यकता है, क्योंकि युवा ही 
देश का भविष्य हैं। उन्होंने अपने 
अभियान को “पांच साल बनाम 
एक साल” की सोच से जोड़ते हुए 
कहा कि जनता मौजूदा प्रतिनिधियों 
के पांच वर्षों के कार्यकाल और 
उनके एक वर्ष के सामाजिक कार्यों 
की तुलना खुद करे। उन्होंने कहा 
अगर लोगों को लगे कि विपक्ष ने 
बेहतर काम किया है तो वे उन्हें 

वोट दें, अन्यथा हम सेवा का कार्य 
लगातार जारी रखेंगे।
{वार्ड वासियों ने भी जताया 
समर्थन… - वार्ड के एक निवासी 
ने बातचीत में कहा कि वह पिछले 
पांच वर्षों से सेक्टर में रह रहे हैं 
और गुरप्रीत बैंस के आने के बाद 
क्षेत्र में खेल, शिक्षा और सामाजिक 
गतिविधियों को बढ़ावा मिला है। 
उन्होंने कहा कि इन्हीं कार्यों से 
प्रभावित होकर बड़ी संख्या में लोग 
उनके साथ जुड़ रहे हैं।
{शिक्षा और युवाओं के 
भविष्य पर फोकस… - गुरप्रीत 
बैंस ने कहा कि उनका “दोहरा 
चेहरा” नहीं है और जो वह कहते 
हैं, उसे पूरा करके दिखाते हैं। 
उन्होंने कहा कि आने वाले समय 
में सेक्टर के बच्चों को रोबोटिक्स 
और आधुनिक तकनीक से जोड़ने 
की दिशा में काम किया जाएगा। 
उन्होंने दावा किया कि सेक्टर-79 

ऐसा पहला सेक्टर है जहां से बच्चे 
आईआईटी तक पहुंचे हैं।
{विपक्ष के 25 करोड़ के दावों 
पर उठाए सवाल…-वार्ड-30 में 
कुल 3830 वोट हैं और गुरप्रीत 
बैंस ने बहुमत से जीत का दावा 
किया। उन्होंने विपक्ष द्वारा किए जा 
रहे 25 करोड़ रुपये के विकास 
कार्यों के दावों पर सवाल उठाते 
हुए कहा कि यदि वास्तव में इतने 
विकास कार्य हुए हैं तो उसका 
व्हाइट पेपर जनता के सामने जारी 
किया जाए।
 उन्होंने कहा कि सेक्टर में 
बैडमिंटन सुविधाएं, लाइब्रेरी और 
बंद पड़े अस्पताल को दोबारा शुरू 
करवाने जैसे कार्य आम आदमी 
पार्टी की पहल से संभव हुए हैं। 
बैंस ने कहा कि उनके दिल में जो 
सोच है, वही उनके विकास कार्यों 
में दिखाई देगी और जनता की सेवा 
निरंतर जारी रहेगी।

गुरमीत सिंह | डेराबस्सी
समर न्यूज  

चुनाव बिगुल बजते ही स्थानीय 
राजनीति में हलचल तेज हो गई है। 
कांग्रेस ने जहाँ अभी तक 19 वार्डों में 
उम्मीदवारों का ऐलान नहीं किया है, 
वहीं वार्ड नंबर 5 से किरण मखीजा 
धर्म पत्नी परवीन मखीजा ने प्रचार 
अभियान शुरू कर दिया है। परवीन 
मखीजा कांग्रेस के स्थानीय नेता 
अमित बावा के समूह से जुड़ें  हुए 
हैं और उन्होंने क्षेत्र में सक्रिय रूप से 
जनसंपर्क शुरू कर दिया है।

परवीन ने क्षेत्र की विभिन्न कॉलोनियों 
और बाजारों में जाकर लोगों से मिलना 
शुरू किया और  किरण मखीजा के 
पक्ष में वोट देने की अपील की। उनके 
साथ कांग्रेस कार्यकर्ता और स्थानीय 
समर्थक भी नजर आए। उन्होंने कहा 
कि किरण मखीजा स्थानीय समस्याओं 
को समझते हैं और विकास कार्यों को 
प्राथमिकता देंगे। परवीन ने वोटरों को 
आगामी चुनाव में सक्रिय सहभागिता 
का संदेश दिया और विशेष रूप से 
महिला मतदाताओं से साक्षात मिलकर 
उनके मुद्दों को सुनने का आश्वासन 
दिया।

गुरमीत सिंह | डेराबस्सी
समर न्यूज  

आम आदमी पार्टी ने जीरकपुर नगर 
काउंसिल चुनावों के लिए सभी 31 
वार्डों के उम्मीदवारों के नाम घोषित 
किए हैं।
पार्टी की जारी सूची में विभिन्न वार्डों 
के लिए उम्मीदवार मैदान में उतारे 
गए हैं। सूची जारी होते ही चुनावी 
हलचल तेज हो गई है और पार्टी 
के नेता व कार्यकर्ता उम्मीदवारियों 
की तैयारियों में जुट गए हैं — वे 
शनिवार को सुबह 11 बजे नामांकन 
दाखिल करेंगे।
पार्टी नेताओं का कहना है कि चुनाव 
में विकास कार्यों और लोक-संबंधी 
मुद्दों को आधार बनाकर लोगों 
के घरों तक पहुंच बनाई जाएगी।  
भाजपा और अकाली दल ने भी 

31 उम्मीदवारों की घोषणा कर दी 
है।  हलका विधायक कुलजीत सिंह 
रंधावा ने कहा कि आम आदमी पार्टी 
के उमीदवार सारी सीटे जीत कर 
नगर काउंसिल की कुर्सी संभालेंगे।  
इसके बाद शहरों का विकास और 
भी तेजी से होगा।

गुरमीत सिंह | डेराबस्सी 
समर न्यूज

वार्ड नंबर 5 से आम आदमी पार्टी 
ने अपने उम्मीदवार के रूप में 
बबीता पत्नी गुरदर्शन सिंह डिंपल 
को टिकट देकर मैदान में उतार 
दिया है। बबीता ने अपने पति 
और समर्थकों के साथ बुधवार को 
औपचारिक रूप से अपने वार्ड में 
चुनाव प्रचार अभियान शुरू कर 
दिया है।  उन्होंने घर-घर जाकर 
लोगों से मिलना-जुलना शुरू किया 
और विकास के मुद्दों पर वोट की 
अपील की।
प्रचार शुरू करते ही बबीता ने कहा 
कि उनका फोकस वार्ड की बुनियादी 
सुविधाओं के सुधार पर रहेगा। 
उन्होंने नालों की सफाई, टूटी-फूटी 
सड़कों की मरम्मत, बेहतर पानी की 

आपूर्ति और सार्वजनिक स्वास्थ्य 
सेवाओं को प्राथमिकता में रखा। 
बबीता ने स्थानीय नागरिकों से 
बातचीत में क्षेत्र के युवाओं के लिए 
रोजगार और स्किल डेवलपमेंट 
के अवसर पैदा करने का वादा भी 
किया।

कार्यक्रम में कार्यकर्ता और समर्थक 
मौजूद रहे। बबीता ने कहा कि आम 
आदमी पार्टी पारदर्शिता, जवाबदेही 
और भ्रष्टाचार मुक्त शासन का 
संदेश लेकर आई है और उन्होंने 
निवासियों से विकास के एजेंडे 
पर भरोसा करने का आग्रह किया। 

विरोधी पार्टियों के प्रतिनिधि भी 
सक्रिय दिखे और क्षेत्र में चुनावी 
वकालत तेज हो गई है।
बबीता ने अंत में हर घर पहुंचने का 
भरोसा दिलाया और कहा कि लोगों 
की समस्याएँ सुनकर ही उनकी 
प्राथमिकताएँ तय होंगी।

हरजीत मठारू | मोहाली 
समर न्यूज

मोहाली की राजनीति में आम 
आदमी पार्टी को उस समय बड़ा 
झटका लगा, जब स्टेट गौ सेवा 
आयोग के सदस्य अमित जैन ने 
कांग्रेस का दामन थाम लिया। पूर्व 
मंत्री बलबीर सिंह सिद्धू ने आज 
अमित जैन को कांग्रेस में शामिल 
करवाते हुए उन्हें वार्ड नंबर-22 की 
जिम्मेदारी सौंपी।
इस मौके पर बलबीर सिंह सिद्धू 
ने कहा कि कांग्रेस पार्टी लगातार 
मजबूत हो रही है और विभिन्न वर्गों 
से जुड़े लोग पार्टी की नीतियों से 
प्रभावित होकर कांग्रेस में शामिल 
हो रहे हैं। उन्होंने विश्वास जताया 
कि अमित जैन के पार्टी में आने 
से वार्ड-22 में कांग्रेस को मजबूती 
मिलेगी। कांग्रेस में शामिल होने 

के बाद अमित जैन ने कहा कि 
उन्होंने जनता की सेवा और क्षेत्र के 
विकास को ध्यान में रखते हुए यह 
फैसला लिया है।
 उन्होंने भरोसा दिलाया कि वार्ड-

22 के लोगों की समस्याओं को 
प्राथमिकता के आधार पर उठाया 
जाएगा और विकास कार्यों को 
गति दी जाएगी। कार्यक्रम के दौरान 
कांग्रेस कार्यकर्ताओं और समर्थकों 

में उत्साह देखने को मिला। पार्टी 
नेताओं ने अमित जैन का स्वागत 
करते हुए आगामी नगर निगम 
चुनाव मजबूती से लड़ने का दावा 
किया।

गुरमीतसिंह | ज़ीरकपुर
समर न्यूज  

नगर काउंसिल चुनावों के लिए 
उम्मीदवारों की सूची जारी होने के 
बाद आम आदमी पार्टी (आप) में 
नाराज़गियाँ खुलेआम सामने आने 
लगी हैं। पार्टी के कई पुराने और जमीन 
पर काम करने वाले नेताओं ने टिकट 
वितरण में अनदेखी का आरोप लगाते 
हुए पार्टी को अलविदा कह दिया और 
भारतीय जनता पार्टी  ज्वाइन कर ली।
 भाजपा नेताओं गुरदर्शन सैनी और 
हरजीत सिंह मिंटा की मौजूदगी में 
आप के संस्थापक सदस्यों में रहे 
विनोद कुमार शर्मा, अशोक बख्शी, 
राजू राठी और रमेश शर्मा ने भाजपा में 
शामिल होने की घोषणा की। भाजपा 
नेताओं द्वारा उनका गर्मजोशी से 
स्वागत किया गया। 
पार्टी छोड़ने वालों में वार्ड नंबर 14 
के वार्ड इंचार्ज विनोद कुमार शर्मा 
शामिल हैं, जिन्होंने 2021 में नगर 
काउंसिल चुनावों के दौरान पार्षद का 
चुनाव लड़ा था। इसके अलावा ट्रेडर 

विंग के विधानसभा कमेटी सदस्य व 
वार्ड प्रधान अशोक बख्शी, वार्ड नंबर 
8 के इंचार्ज राजू राठी, जिन्होंने 2021 
में पार्षद चुनाव लड़ा था, तथा जिला 
इवेंट इंचार्ज रमेश शर्मा भी भाजपा में 
शामिल हो गए। भाजपा में शामिल हुए 
नेताओं ने आरोप लगाया कि आम 
आदमी पार्टी में अब कुछ ऐसे लोग 
क़ब्ज़ा जमाए बैठे हैं जिनका पार्टी की 
मूल विचारधारा से कोई लेना-देना नहीं 
है। उन्होंने कहा कि जमीन पर वर्षों 
से काम कर रहे वर्करों की लगातार 
अनदेखी की जा रही है। नेताओं ने 

यह भी कहा कि आम आदमी पार्टी 
अपने मूल उद्देश्य से भटक गई है और 
पार्टी कुछ गिने-चुने लोगों तक सीमित 
रह गई है। उन्होंने आरोप लगाया कि 
पार्टी में हिंदू समुदाय को नज़रअंदाज़ 
किया जा रहा है, जिस कारण वर्करों में 
भारी रोष देखा जा रहा है। राजनीतिक 
विशेषज्ञों के मुताबिक नगर काउंसिल 
चुनावों से ठीक पहले पार्टी के पुराने 
नेताओं का इस तरह भाजपा में 
शामिल होना 2027 विधानसभा 
चुनावों में ज़ीरकपुर की राजनीति में 
नए समीकरण पैदा कर सकता है।

गुरमीत सिंह | जीरकपुर
समर न्यूज  

26 मई को होने वाले नगर कॉउंसिल 
ज़ीरकपुर चुनावों के लिए नामांकन 
भरने की प्रक्रिया तेज हो गई है। 
शुक्रवार को नामांकन के तीसरे दिन 
विभिन्न वार्डों से कुल 52 उम्मीदवारों 
ने अपने कागजात दाखिल किए। 
गुरूवार को एक स्वतंत्र उम्मीदवार 
ने नामांकन कराया था।
नामांकन भरने की अंतिम तिथि 16 
मई निर्धारित की गई है, इसलिए 
शनिवार को आम आदमी पार्टी, 
कांग्रेस, भाजपा उम्मीदवारों तथा 
अन्य राजनीतिक पार्टियों की ओर 
से बड़ी संख्या में नामांकन दाखिल 
किए जाने की संभावना है। प्राप्त 
जानकारी के अनुसार शुक्रवार को 
शिरोमणि अकाली दल के सबसे 
अधिक उम्मीदवारों ने नामांकन 
भरे, जबकि 2 आजाद उम्मीदवारों 
ने भी चुनाव मैदान में उतरने के 

लिए कागज़ जमा किए। नामांकन 
सुबह 11 बजे से दोपहर 3 बजे तक 
स्वीकार किए गए।
रिटर्निंग ऑफिसर बलजीत सिंह 
सोही के मुताबिक नामांकनों की 
जांच 18 मई को की जाएगी, जबकि 
उम्मीदवार 19 मई तक अपने नाम 
वापस ले सकते हैं। इसके बाद चुनाव 

मैदान में बने रहने वाले उम्मीदवारों 
की तस्वीर साफ हो जाएगी। 
उल्लेखनीय है कि नगर कॉउंसिल 
चुनावों को लेकर राजनीतिक पार्टियों 
द्वारा चुनाव प्रचार भी तेज कर दिया 
गया है और विभिन्न वार्डों में बैठकों 
व दरवाज़े-दरवाज़े अभियानों का 
संचालन किया जा रहा है।

गुरमीत सिंह | जीरकपुर
समर न्यूज  

शिरोमणि अकाली दल ने 26 मई को 
होने वाले स्थानीय निकाय चुनावों के 
लिए उम्मीदवारों की सूची जारी कर 
दी है। पार्टी ने जीरकपुर नगर परिषद् 
चुनावों के लिए सभी 31 वार्डों के 
उम्मीदवारों के नामों की घोषणा की 
है।
पार्टी द्वारा जारी की गई सूची में 
विभिन्न वार्डों से उम्मीदवार मैदान 
में उतारे गए हैं। सूची जारी होने 
के बाद अकाली दल के खज़ांची 
व पूर्व विधायक एन.के. शर्मा 
की नेतृत्व में पार्टी के वरिष्ठ नेता 
तथा कार्यकर्ताओं की मौजूदगी में 
उम्मीदवारों और कवरिंग कैंडिडेटों ने 
नामांकन दाखिल किए। इस अवसर 
पर पूर्व विधायक एन.के. शर्मा ने 
कहा कि चुनावों में विकास कार्यों 
और जन मुद्दों को आधार बनाकर 

लोगों के दरवाज़े तक पहुँच बनाई 
जाएगी। उन्होंने कहा कि वर्तमान 
सरकार द्वारा चुनावों के दौरान की 

जा रही दबंगई और जनता की 
परेशानियों का भी खुलासा किया 
जाएगा।

वार्ड - 5 से उमीदवार किरण मखीजा। (दाएं) परवीन मखीजा।� - समर न्यूज

वार्ड 5 से उमीदवार बबीता । (दाएं) उमीदवार के पति गुरदर्शन सिंह उर्फ डिंपल समर्थकों के साथ प्रचार करते हुए। � - समर न्यूज

जीरकपुर में एन के शर्मा उमीदवार के साथ नामांकन पत्र दाखिल करवाते हुए।
� - समर न्यूज

घर-घर पहुंचकर मांगे वोट, नालों की सफाई, सड़क मरम्मत, पानी सप्लाई और रोजगार को बनाया चुनावी मुद्दाअमित जैन हुए कांग्रेस में शामिल, वार्ड-22 से लड़ेंगे चुनाव

कई पुराने नेता ‘आप’ छोड़  भाजपा में हुए शामिल

50 वार्डों में से बड़ी संख्या में प्रत्याशियों के नाम घोषित

मोहाली विधायक कुलवंत सिंह

विधायक कुलजीत सिंह रंधावा। 

भाजपा नेता गुरदर्शन सिंह सैनी पार्टी में शामिल हुए लोगों का स्वागत करते हुए।

जीरकपुर के वार्ड नंबर 20 से अकाली दल की उमीदवार रणजीत कौर फॉर्म 
दाखिल करते हुए। � - समर न्यूज

वार्ड-30 में तेज हुई चुनावी सरगर्मियां, खेल, सामाजिक गतिविधियों और युवाओं के भविष्य पर फोकसमोहाली चुनाव

वार्ड-42 से सरबजीत सिंह समाना को टिकट, मेयर पद के दावेदार
समर न्यूज | मोहाली : मोहाली नगर निगम चुनाव में आम आदमी 
पार्टी ने वार्ड नंबर-42 से सरबजीत सिंह समाना को उम्मीदवार 
बनाकर बड़ा राजनीतिक संदेश दिया है। सरबजीत सिंह समाना, 
मोहाली विधायक कुलवंत सिंह के बेटे हैं। टिकट मिलने के 
बाद अब उन्हें मेयर पद के मजबूत दावेदार के रूप में देखा जा 
रहा है। हालांकि पार्टी की ओर से अभी मेयर पद के चेहरे की 
आधिकारिक घोषणा नहीं की गई है, लेकिन सरबजीत समाना की उम्मीदवारी 
के बाद राजनीतिक गलियारों में चर्चाएं तेज हो गई हैं। अगर आम आदमी पार्टी 
नगर निगम में बहुमत हासिल करती है, तो मेयर पद की रेस में उनका नाम 
प्रमुख दावेदारों में शामिल माना जा रहा है। मोहाली नगर निगम चुनाव पहले ही 
काफी दिलचस्प हो चुका है और अब इस फैसले ने सियासी समीकरणों को और 
गर्मा दिया है।

